JI 111 REKTORÊN ZANÎNGEHÊN TIRKIYEYÊ JI BO RAYA GIŞTÎ YA CÎHANÊ BI 11 ZIMANAN DAXUYANIYA XEZZEYÊ

Di vê demê de li Xezze’yê yêk dramekî mezin ya însanî tê dîtin.Li hember vê qetlîamê temamê dinyayê wekî kor û kerran tev digere. Desthilatdariya Îsraîl’ê muhakemeya xwe winda kiriye û bi zalimane berê gulleyan daye ber zarokan û wisa êrîşê dike. Di vê Remezana meha mubarek ya Muslumanan de li Xezze’yê fitar bi dengên bombeyan li gel êş û keder û rondikan têne vekirin. Mixabin, herkesê ku li hember vê zulmê û wan zaliman bêdeng dimînin jî hevparê wê dibin.

Temamê dinyayê û bi taybetî jî Alema Îslamê divê li hember Desthilatdariya Îsraîlê, ya ku hedefa wê birayên me yên Musluman û qîmetên me yên Îslamî ne, bi ruhiyeta yekîtî, desthevgirtin û pêkevayetiyê hereket bike û tev bigere.Desthilatdariya Îsraîl’ê bi van êrîşan ve nagehe tu encaman. Lêbelê; hindî ku însaniyet li hember van êrîşan bêdeng bimîne û çavên xwe bimiçiqe dê çîrokên wan zarokên mirî zêdetir bibîhîsin.
Em wek Rektorên Zanîngehên Turkiyeyê ên ku îmzayên wan li jêr in; êrîşên Desthilatdariya Îsraîl’a dagirker, ên 8ê Tîrmeha 2014ê li ser Xetta Xezze’yê pêşiyê bi hewa û paşî jî bi bejayî destpê kirî bi tundî şermezar dikin. Em wan êrîşên ku li dijî mafê mirovan û huqûqa Navnetewî hatine pêk ku di encama wan de jî di gel zarok û jinên xalîxerez ji 500 Filîstîniyan zêdetir sivîl hatine kuştin û bi hezaran birîndar bûne, bi nefret şermezar û tel’în dikin.

Ev ewilîn êrîşaDesthilatdariya Îsraîl’ê dakirkir nîne û ev bi aşkerayî îhlala huqûqa navnetewî ye. Di serî de Neteweyên Yekbûyî, qismeke girîng ya YDA (ABD), YE (AB) û Desthilatdariyên Ereban piştgiriya vê pêvajoyê dikin û ewjî dibe sebebê harbûna Îsraîlê. Raya giştî ya navnetewî li hember van polîtîkayên Îsraîlê ên sûçê mirovahîyê ne û li dijî huqûqa şerî ne bêdeng e. Lêbelê hêvî ew e ku aktorên herêmî û navnetewî; li hember Desthilatdariya Îsraîlê bi eşkerayî helwestekê nîşan bidin û ji bo encameke erênî polîtîkayeke xurt pêk bînin.
Herwisa raya giştî ya navnetewî ji Konseya Ewlehiyê a Neteweyên Yekbûyî ya ku mîsyona wê parastina nizama navnetewî ye lê di vî warî de gelek caran têkçûye, hêvî dike ku ewdi wexteke nêzîk de biryarekê bide û wê bîne cih ku bi wê biryarê Îsraîl bête şermizarkirin. Gelek balkêş e ku bi dehan biryarên Neteweyên Yekbûyî yên ji boÎsraîla ku biryarên NY’ê qet pêknaîne hene; lê NY (BM) nikare çi tiştekê li hember wê dewletê bike.
Wek Rektorên Zanîngehên Turkiyeyê;

· Em amade ne ku;di qadên netewî û navnetewî de ku li hember zulma li Xezze’yê çêdibe berpirsyariyê werbigirin ku hişyariyeke giştî pêkbînin,
· Li temamê zanîngehê welatê me ji bo piştgiriya birayên me yên li Xezzeyê dest bi kampanyayên harîkarî û piştgiritiyê bikin,
· Da ku Desthilatdariya Îsraîlê ji bo kuştî û birîndarên Xezzeyê, tezmînetê bide dê hemû rêyên huquqî bikarbînin,

· Em dê çavnêrî û teqîbê bikin ku ew kesên ku emrê qetlîamê dane û ew pêk înane li ber huqûqa navnetewî bêne darizandin û mehkûm bibin,

· Ji bo ku ew abluka û dagirkeriya bêdad ya li Xezzeyê rabe, em dê zoriyê li ser raya giştî ya navnetewî bikin,
· Em dê piştgiriya biryara birayên xwe ên ku di welatê xwe yê hatiye dagirkirin de bûne sêwî û hebsî bikin ku ew Dewleta Filîstînê ya Serbixwe ku paytextê wê Qudûs e,
· Heta ku ev qetlîama neînsanî ya li hember birayên me yên Xezzeyê xilas nebe û ablukaya Xezzeyê jî nerabe, em ligel zanîngehên li Îsraîlê ên ku qetlîama Desthilatdariya Îsraîlê şermeze nekin; her curre têkiliyên xwe yên akademîk, çandî û civakî dê bi dawî bînin,
· Li gel Zanîngehên Îsraîlê û zanyarên zanista Musewîyatiyê ên ku li hember qetlîama Desthilatdariya Îsraîlê dengê xwe bilind kirine jî dê her curre têkiliyên xwe yên akademîk, çandî û civakî bidomînin; û emdê piştgiriya her curre kirinên wan sazî û kesan bikin ên ku ji bo pêkînana aştî û dawîînana qetlîamê,
· Em dê piştgiriya wan Cemaetên Musewî û wan hemwelatiyên Îsraîlê jî bikin ku ew bi xwe li derveyî welatê xwe bi aştî û aramî dijîn lê ji bo mezlûmên Filîstînî yên li welatê xwe êşê dikêşin û dimirin li hember Desthilatdariya Îsraîlê radibin û bertekan nîşan didin,

Bi vî şiklî em ji bo raya giştî radigehînin û; 

Ji bo Şehîdên me yên di êrîşên Desthilatdariya Îsraîla Siyonîst de hatine kuştin ji Xwedayê xwe rehmetê û ji bo mirovên wan sersaxî û bo birîndaran jî şîfayê dixwazin.
Di gel rêzdariyê ji bo raya giştî.

